
Annotatsiya. Ushbu maqolada talabalarga ob’ekt, o’bektning tavsifi va tavsif 

qiymati, model turlari, matematik model va modellashtirish jarayoni haqida ma’lumot 

berish, ularda masalaning mohiyatiga qarab model tanlash ko’nikmasini hosil qilish.  

Kalit so’zlari. Iqtisod, model, talaba, bozor. 

 

Bugungi kunda erkin bozor munosabatlarinmg keng ravnaq topishi insonlar 

hayotida, turmush tarzida, ma’naviy va amaliy ko'nikmalarida namoyon bo'lyapti. 

Zamonaviy bozor iqtisodiyoti sharoitida yangicha munosabat, yangi atarhalardan 

foydalanishga to‘g‘ri keladi. 

Iqtisodiyotni boshqaruvchi mutaxassislar bozor iqtisodiyoti sharoitida 

ishbilarmon va tadbirkor bo'lmog'i, kelajakni hisobga olgan holda, iqtisodiy samara 

beradigan xulosa qabul qilmog'i zarur. Buning uchun universitetlar va boshqa Oliy 

o'quv yurtlarida o'qitish uslubini tubdan yaxshilash, bo'lajak mutaxasislarda iqtisodiy - 

matematik modellar va zamonaviy kompyuterlardan foydalanish tajribasini 

shakllantirish zarur, chunki juda ko'p ma’lumotlar ustida amallar bajarishga to'g'ri 

keladi. 

Ayniqsa, ishlab chiqarish korxonalarida rahbar xodimlar, shu jumladan, 

iqtisodchi mutaxxasislarni tayyorlashda ahamiyatni kuchaytirish vaqt taqozolaridan 

biri bo'lmoqda. 

Model-voqeliklarning soddallashgan ko‘rinishi. Matematik-model vaziyat yoki 

jarayonning matematik ifodalarda soddalashgan bayoni. Charls Leyv va Jeyms March 

modelga shunday ta’rif beradi: 

“Model - bu haqiqiy dunyoning soddalashgan manzarasi. U haqiqiy dunyoning ba’zi 

hossalarini o‘zida jamlaydi, ammo model real dunyoning barcha xossalariga ega. Model 

ko‘pgina o‘zaro bog‘liq bo‘lgan dunyo to‘g‘risidagi farazlardan iborat. Har qanday 

manzara kabi model o‘zi aks ettirgan hodisadan sodda ko‘rinishga ega.” 

Ilk bor matematik modellashtirish ijtimoiy fanlardan iqtisodiy fanlarga tatbiq etilgan. 

Aynan o‘sha vaqtda psixologiya biologiyaning ba’zi metodlarini o‘zlashtirib oldi, o‘z 

navbatida, biologiya bu metodlarni matematik fizika va kimyadan olgan edi. Politologiya 

bu ikki ilmiy fan izidan borib, 50-60 yillar davomida asta-sekin miqdoriy metodika 

tomoniga o‘tdi. Hozirgi vaqtda ijtimoiy xulq modelidan foydalanish nuqtai nazarida u 

faqat iqtisodiyotdan ortda qolmoqda [1-23]. 

Bu hayratlanarli bo‘lib ko‘rinishi mumkin, ammo siyosiy jarayonlar, haqiqatan 

ham, matematik qayta ishlovga yon bosuvchi qator husisiyatlarga ega. 

Ko‘pgina siyosiy qarorlarda sezilarli darajada iqtisodiy komponent bo‘ladi. Ham 

iqtisodiy, ham siyosiy jarayonlar noaniqlik, shuningdek, aniq chegaralov va raqobat 

sharoitda ratsional (maqsadga yo‘nalganlik) qaror qabul qilishni muhim tarkibiy qismi 

sifatida o‘z ichiga oladi. Matematik shaklda aks ettirsa bo‘ladigan o‘zgaruvchanlar 

sirasiga saylovlardagi ovoz berish natijalari, harbiy tayyorgarliklar (raketalar, tanklar va 

b. soni), so‘rov chog‘idagi siyosiy fikrlar kiradi. Umuman olganda, politalogiyada 

statistikadan foydalanish matematik fundamentga tayanadi. Bu sohada miqdoriy 

tadqiqotlardan matematik modelga o‘tishning orasi unchalik katta emas. Nihoyat, 

matematik modellashtirish miqdoriy operatsiyalar bilan cheklanmaydi, u siyosiy 

jarayonlarning sifat xarakteristikalariga ham oid bo‘lishi mumkin (saylovlarda qaror qabul 

qilish yoki saylovchilar ovozining taqsimoti va boshqalar)[20-27]. 

 
1-rasm. Model turlari 

Matematik modellar politaloglarga siyosiy jarayonlar xususiyatlarini osonlik 

bilan o‘rganishga yordam beradi. Matematik modelning bir necha tenglamalarida 

ko‘pincha axborotning ulkan hajmi jamlangan bo‘lishi mumkin. Ko‘p vaziyatlarda 

siyosiy jarayonlarning kompyuteridagi imitatsiyasini qilishga imkoniyat bor. 

Matematik vositalardan foydalanib, politolog mantiq, statistika, fizika, iqtisodiyot va 

fanning boshqa tarmoqlarida ishlab chiqilgan ko‘pgina metodlardan foydalanishi va 

ularni siyosiy xulqni o‘rganishda qo‘llashi mumkin va nihoyat, matematik modellar 

shakliga ko‘ra, aniq va eksplisit bo‘lib, voqealar o‘rtasidagi taxmin qilingan aloqalarga 

tegishli noaniqlikka yo‘l qo‘ymaydi. 

